ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ            N    - Ա
ՙԱՄԱ ԿՈՄՊՐԵՍՈՐ՚ ՀԱՄԱՏԵՂ ՁԵՌՆԱՐԿՈՒԹՅՈՒՆ՚ ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ ԿՈՂՄԻՑ   ՙԺԱՄԱՆԱԿԱՎՈՐ  ՆԵՐՄՈՒԾՈՒՄ` ՎԵՐԱՄՇԱԿՄԱՆ ՀԱՄԱՐ՚  ՄԱՔՍԱՅԻՆ  ՌԵԺԻՄՈՎ  ՆԵՐՄՈՒԾՎԱԾ ԱՊՐԱՆՔՆԵՐԻ  ՆԿԱՏՄԱՄԲ ԿԻՐԱՌՎԱԾ  ՙԺԱՄԱՆԱԿԱՎՈՐ ՆԵՐՄՈՒԾՈՒՄ` ՎԵՐԱՄՇԱԿՄԱՆ ՀԱՄԱՐ՚ ՄԱՔՍԱՅԻՆ ՌԵԺԻՄԻ ԺԱՄԿԵՏԻ ԵՐԿԱՐԱՁԳՈՒՄԸ ԹՈՒՅԼԱՏՐԵԼՈՒ ՄԱՍԻՆ
Հայաստանի Հանրապետության մաքսային օրենսգրքի 34 հոդվածի 2-րդ կետի ՙբ՚ ենթակետի համապատասխան Հայաստանի Հանրապետության կառավարությունը որոշում է`

Թույլատրել ՙԱՄԱ կոմպրեսոր՚ համատեղ ձեռնարկություն՚ սահմանափակ պատաս​խա​նատվությամբ ընկերության կողմից 2009 թվականի փետրվարի 11-ի C 2693 մաքսային  հայտարարագրերով   ՙԺամանակավոր ներմուծում` վերամշակման համար՚  մաքսային ռեժի​մով ներմուծված ապրանքների նկատմամբ կիրառված ՙԺամանակավոր ներմուծում` վե​րամշակման համար՚ մաքսային ռեժիմի  ժամկետի երկարաձգումը մինչև  2010 թվականի  օգոստոսի 11-ը:
ՀԻՄՆԱՎՈՐՈՒՄ
ՙԱՄԱ ԿՈՄՊՐԵՍՈՐ՚ ՀԱՄԱՏԵՂ ՁԵՌՆԱՐԿՈՒԹՅՈՒՆ ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ ԿՈՂՄԻՑ   ՙԺԱՄԱՆԱԿԱՎՈՐ  ՆԵՐՄՈՒԾՈՒՄ` ՎԵՐԱՄՇԱԿՄԱՆ ՀԱՄԱՐ՚  ՄԱՔՍԱՅԻՆ  ՌԵԺԻՄՈՎ  ՆԵՐՄՈՒԾՎԱԾ ԱՊՐԱՆՔՆԵՐԻ  ՆԿԱՏՄԱՄԲ ԿԻՐԱՌՎԱԾ  ՙԺԱՄԱՆԱԿԱՎՈՐ ՆԵՐՄՈՒԾՈՒՄ` ՎԵՐԱՄՇԱԿՄԱՆ ՀԱՄԱՐ՚ ՄԱՔՍԱՅԻՆ ՌԵԺԻՄԻ ԺԱՄԿԵՏԻ ԵՐԿԱՐԱՁԳՈՒՄԸ ԹՈՒՅԼԱՏՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՄԱՍԻՆ

«ԱՄԱ կոմպրեսոր» հայ-իտալական համատեղ ձեռնարկություն» սահմանափակ պատասխանատվությամբ ընկերությունը (այսուհետ` Ընկերություն) հիմնադրվել է 2003 թվականին և զբաղվում է կոմպրեսորային կայանների արտադրությամբ: Ընկերությունը Հայաստանի Հանրապետություն է ներկրում ՀՀ տարածքից դուրս վաճառքի ենթակա կայանների արտադրության համար անհրաժեշտ կոմպլեկտավորող սարքավորումները` ձևակերպելով «ժամանակավոր ներմուծում` վերամշակման համար» մաքսային ռեժիմով:
Ընկերությանը վերջին տարիներին հաջողվել է ճանաչում ձեռք բերել միջազգային շուկայում, վաճառելով սեփական արտադրանքը հիմնականում արտերկրում:
 Ընկերության արտադրանքը համապատասխանում է միջազգային չափանիշներին և որակի տեսակետից չի զիջում արտասահամանյան լավագույն ընկերությունների արտադրանքին, ինչը նաև բարձրացնում է հանրապետության մեքենաշինական արտադրանքի վարկանիշն արտաքին շուկայում:
Ընկերությունը 2008թ. հոկտեմբերի 10-ին իտալական «Մեսմեր» ընկերության հետ կնքել է գազի լիցքավորման կոմպրեսորային կայանների մատակարարման պայմանագիր, որի շրջանակներում 2009թ. փետրվարի 11-ին C-2693 բեռնամաքսային հայտարարագրով Հայաստանի Հանրապետություն է ներմուծել երեք հատ կոմպրեսորային կայանների կոմպլեկտավորող սարքավորումների հերթական խմբաքանակը` ձևակերպելով «Ժամանակավոր ներմուծում` վերամշակման համար» մաքսային ռեժիմով, որոնց արտահանման ժամկետը լրանում է ս.թ. փետրվարի 11-ին:
Նշված կայանները ներկայումս գտնվում են թերի հավաքված վիճակում և չեն կարող արտահանվել: Դրանց վերջնական հավաքման և առաքման համար անհրաժեշտ են լրացուցիչ նյութեր և սարքավորումներ, որոնց գնման և հանրապետություն ներկրման համար ընկերությունում առկա են մի շարք դժվարություններ, կապված համաշխարհային ֆինանսատնտեսական ճգնաժամի անմիջական ազդեցության հետ:
Այդ դժվարությունները կայանում են հետևյալում.

1. Ընկերությունում առկա է ֆինանսական միջոցների  սղություն, կապված  գնորդ կազմակերպությունների կողմից ֆինանսական պարտավորությունները ժամանակին չկատարման հետ`  կայանների արտադրության համար նախատեսվող կանխավճարների, ինչպես նաև արդեն առաքված կայանների համար վերջնական վճարման ենթակա գումարների ժամանակին չստացման հետևանքով.

2. Ընկերությունը մատակարար կազմակերպություններից չի կարողանում ժամանակին ձեռք բերել անհրաժեշտ նյութերը և սարքավորումները, որոնց մի մասը չի մատակարարվում, այն պատճառով, որ Ընկերությունը չի կարողանում նախապես վճարել դրանց համար, իսկ մյուս մասը մատակարարվում է ուշացումներով` ճգնաժամի հետևանքով մատակարարող կազմակերպություններում առաջացած ֆինանսական խնդիրների պատճառով:

Ընկերության ֆինանսական դժվարություններն իր ազդեցությունն է գործել նաև բյուջե վճարվող որոշ հարկատեսակների վրա: Օրինակ` 2010 թ. փետրվարի 1-ի դրությամբ եկամտահարկի գծով Ընկերության ապառքները կազմել են` 220.9 հազ դրամ, իսկ սոցիալական վճարների գծով ` 807.8 հազ. դրամ: 
Միևնույն ժամանակ ներկայումս Ընկերությունն ունի ԱԱՀ-ի գծով գերավճար 10263.1 հազ. դրամի չափով, իսկ նվազագույն շահութահարկի գծով ապագա ժամանակաշրջաններում հաշվանցման ենթակա գումարների մնացորդը կազմում է 15788.0 հազար դրամ:

Չնայած ֆինանսական սուղ վիճակին Ընկերեւթյունը ս.թ. հունվարին  բյուջե է փոխանցել 2057.3 հազ դրամ գումար, այդ թվում`  շահութահարկի կանխավճարների գծով` 1150.0 հազ. դրամ, եկամտահարկի գծով` 399.6 հազ. դրամ, սոցիալական վճարների գծով` 500.0 հազ. դրամ,  բնապահպանական վճարների գծով` 7.7 հազ. դրամ:
Ընկերությունը հիմնադրման օրվանից առ այսօր  վճարել է ավելի քան 55 մլն. դրամ հարկ` տարբեր հարկատեսակների, սոցիալական վճարների, ինչպես նաև այլ պարտադիր վճարների գծով, այն դեպքում, երբ 2003-2005թթ. ընթացքում Ընկերությունը հիմնականում զբաղվել է շուկաների որոնումներով և արտադրանք չի թողարկել: 

Ընկերությունում մինչև 2009 թվականը աշխատել են 30 մարդ, սակայն ճգնաժամի հետևանքով ներկայումս Ընկերությունում աշխատում են 10 մարդ:

Ընկերության համագործակցությունը արտերկրի կազմակերպությունների հետ կրում է շարունակական բնույթ: Ս.թ. փետրվարին Ընկերությունը կարտահանի նախկինում ներմուծված կոմպլեկտավորող սարքավորումների հիման վրա  հավաքված ևս 4 կոմպրեսորային կայաններ:

Սույն որոշման նախագծի հաստատման դեպքում`

- Ընկերությունը հնարավորություն կունենա C-2693 բեռնամաքսային հայտարարագրով ներմուծված կոմպլեկտավորող սարքավորումների հիման վրա հավաքվող թվով 3 կոմպրեսորային կայանների արտահանումն իրականացնել մինչև ս.թ. օգոստոսի 11-ը (ինչն Ընկերության համար իրատեսական ժամկետ է) և պահպանելով գործնական կապերը գնորդ կազմակերպությունների հետ` պահպանել մեծ դժվարությամբ արտերկրի շուկայում ձեռքբերած  իր դիրքերը. 

 - ապահովել համագործակցության շարունակականությունը թե մատակարար,  թե գնորդ կազմակերպությունների հետ, դրանով իսկ Ընկերությունում ոչ միայն պահպանել, այլ նաև ստեղծել նոր աշախատատեղեր, հասցնելով այն մինչև 35-ի:

Միևնույն ժամանակ ընկերության գործունեությունը կարևորվում է այն հանգամանքով, որ արտահանելով մեքենաշինական բնույթի արտադրանք, նպաստում է հանրապետության  արտահանման դիվերսիֆիկացմանը (մեքենաների, սարքավորումների և մեխանիզմների արտահանումը հանրապետության ընդանուր արտահանվող ապրանքների մեջ կազմում է 3,5-4%):   
Նախագծի մերժման դեպքում`

- Ընկերությունը ստիպված կլինի նշված ապրանքները ձևակերպել ՙՆերմուծում` ազատ շրջանառության համար՚ մաքսային ռեժիմով, վճարելով, ինչպես մաքսային սահմանին գանձվող հարկերը և տուրքերը, այնպես էլ դրանք ժամանակին չվճարելու համար` տույժերը և տուգանքները,

- Ընկերությունը կկորցնի մեծ դժվարությամբ ձեռքբերված շուկաները, կտրուկ վատթարացնելով իր ֆինանսական վիճակը, ինչը պատճառ կհանդիսանա Ընկերության լուծարմանը և աշխատատեղերի փակմանը.
Սույն որոշման նախագիծը մշակվել է օգտվելով «Իրավական ակտերի մասին» Հայաuտանի Հանրապետության օրենքից, Հայաuտանի Հանրապետության մաքսային օրենսգրքից և ՀՀ կառավարության 2005 թվականի  նոյեմբերի 9-ի` ՙՄեկ տարուց ավելի ժամկետով ՙԺամանակավոր ներմուծում` վերամշակման համար՚, ՙԺամանակավոր ներմուծում՚, ՙԺամանակավոր արտահանում՚, ՙԺամանակավոր արտահանում` վերամշակման համար՚ մաքսային ռեժիմներով ապրանքների բացթողնման կարգը սահմանելու մասին՚ N 1934-Ն  որոշումից:
